
“Azərbaycan Yerüstü Nəqliyyat Agentliyi”nin 

2024-cü il üzrə audit edilmiş maliyyə hesabatlarının qısa icmalı 

Azərbaycan Yerüstü Nəqliyyat Agentliyi (bundan sonra AYNA) avtomobil nəqliyyatı ilə 
müntəzəm sərnişin daşımalarının təşkilini, avtomobil nəqliyyatı ilə beynəlxalq sərnişin və 
yük daşımalarını tənzimləyən icazə sisteminin tətbiqini, rəqəmsal taxoqraf kartları üzrə milli 
sistemin fəaliyyətinin təmin olunmasını, parklanma xidmətinin təşkil olunmasını və ölkə 
üzrə nəqliyyat infrastrukturunun inkişafını təşkil edir. 

2024-cü ildə Azərbaycan Yerüstü Nəqliyyat Agentliyinin maliyyə göstəricilərində 
əhəmiyyətli dəyişikliklər baş vermişdir. Bu dəyişikliklər Azərbaycan Respublikası 
Prezidentinin 2023-cü il 19 aprel tarixli “Bakı şəhərinin inzibati ərazisində avtomobil 
nəqliyyatı sahəsində idarəetmənin təkmilləşdirilməsi ilə bağlı əlavə tədbirlər haqqında” 
Fərmanına əsasən Bakı Şəhər İcra Hakimiyyəti başçısının tabeliyindəki “Bakı Nəqliyyat 
Agentliyi” publik hüquqi şəxsin AYNA-ya qoşulması nəticəsində qurumun daha geniş 
fəaliyyət dairəsini əhatə etməsi ilə bağlıdır.  

Bakı Nəqliyyat Agentliyinin qoşulması nəticəsində 2024-cü ildə AYNA-nın cəmi aktivləri 
301,5 milyon manat, cəmi kapitalı isə 292 milyon manat təşkil etmişdir. 

2024-cü ildə qurumun fəaliyyət sahəsinin genişlənməsi, yol infrastrukturu üzrə işlərin 
həcminin artması və parklanma sisteminin yenidən təşkil edilməsi ilə bağlı gəlirləri 
artmışdır. AYNA-nın 2024-cü il üzrə ümumi gəlirləri 77,3 milyon manat təşkil etmişdir. 
Gəlirlərin 39,6 milyon manatı dövlət büdcəsindən ayrılmış vəsaitlər, 37,7 milyon manatı isə 
Agentliyin təsərrüfat fəaliyyəti hesabına formalaşmışdır. 

 İnkişaf və genişlənmə ilə bağlı olaraq 2024-cü ildə xərclər də artmışdır. Xərclərin əsas 
hissəsi köhnəlmə (amortizasiya) xərcləri, əməkhaqqı fondu, yolların xətlənməsi, parklanma 
infrastrukturunun təşkili və nəqliyyat axınının tənzimlənməsi işləri ilə əlaqədardır.  

  



 



 



 



 



 



 



 



 



 



 



  


